
UGOVORNI ORGAN   
DIREKTORICA 
Broj: 01- 4729 
Dana: 22. 11. 2018. godine 
 
PREDMET: Konkurentski zahtjev za dostavljanje ponuda  
 
U ime JZU „Dom zdravlja“ u Banjoj Luci, pozivam Vas da dostavite ponudu u postupku 
konkurentskog zahtjeva za dostavljanje ponuda. 
Procedura javne nabavke će se obaviti u skladu sa Zakonom o javnim nabavkama 
(Službeni glasnik BiH broj 39/14)  i ovom tenderskom dokumentacijom. 
Sve dodatne informacije u vezi sa ovim postupkom možete dobiti od lica koja su ovlaštena 
da vode komunikaciju u ime Ugovornog organa sa ponuđačima, u Odsjeku za nabavke na 
telefon/faks broj 051-216-808, e-mail adresu: odsjeknabavke@domzdravljabanjaluka.com.  
Za lot-1 radi dogovora oko eventualnog obilaska lokacija potrebno je kontaktirati 
Odsjek za nabavke, kontakt telefon 051/216-808. 
U skladu sa članom 52. ZJN po saznanjima Ugovornog organa nema privrednih subjekata 
koji ne mogu učestovati u ovom postupku javne nabavke. 
 
1. PREDMET NABAVKE 
Predmet javne nabavke po ovom konkurentskom zahtjevu je nabavka usluga osiguranja 
imovine (objekata i opreme), osiguranja vozila (kasko osiguranje i autoodgovornost), 
kolektivnog osiguranja radnika i osiguranja opšte odgovornosti iz djelatnosti 
stomatološke zdravstvene zaštite, podjeljeno u četiri lota.  
Oznaka iz JRJN CPV za lot  1 -  66515200-5, usluge osiguranja imovine, za lot 2 – 
66514110-0, usluge osiguranja motornih vozila, za lot 3 – 66512100-3, usluge osiguranja 
od nesreća i za lot 4 – 66516000-0, usluge osiguranja od odgovornosti. 
Ugovorni organ je omogućio neograničan i direktan pristup  tenderskoj dokumentaciji na 
Portalu javnih nabavki, bez naknade zajedno sa objavom obavještenja o nabavci na 
Portalu javnih nabavki. Tenderska dokumentacija se ne može dostavljati na druge načine 
predviđene članom 55. stav 1. tačka a) do c) ZJN.  
Ponuđači koji ne preuzmu TD sa portala E-nabavke, a dostave ponudu smatra se da nisu 
preuzeli TD i njihova ponuda će se odbaciti kao nedopuštena.  
U ovom postupku je predviđeno sprovođenje E – aukcije. 
Obavještenje o nabavci broj _____________________________ objavljeno je na Portalu 
javnih nabavki dana    ________________. godine. 
Predmet javne nabavke podjeljen je na lotove. 
Ponude će se dostavljati prema sljedećim lotovima: 
Broj 
lota Opis lota 

1. OSIGURANJE IMOVINE (OBJEKTI I OPREMA) 
2. OSIGURANJE VOZILA (KASKO OSIGURANJE I AUTOODGOVORNOST 
3. KOLEKTIVNO OSIGURANJE RADNIKA  

4. OSIGURANJE OD OPŠTE ODGOVORNOSTI IZ DJELATNOSTI 
STOMATOLOŠKE ZDRAVSTVENE ZAŠTITE 

Ponuđač može dostaviti ponudu za jedan lot ili za više lotova. 
Izabrani ponuđač će pružati usluge za period od 01. 01. 2019. godine  do 01. 01. 2020. 
godine za lotove 1,  2 i  4, odnosno za period od 21. 03. 2019. godine do 21. 03. 2020. 
godine za lot 3. 
Mjesto pružanja usluga je sjedište Ugovornog organa JZU „Dom zdravlja“ u Banjoj Luci, 
ulica Sime Matavulja bb. 
Rok trajanja ugovora je jedna godina. 
U slučaju štete izabrani ponuđač  je dužan pokriti iznos štete sa uračunatim PDV-om. 
Predmet nabavke podjeljen je na lotove, na slijedeći način: 
 
LOT 1 - OSIGURANJE IMOVINE (OBJEKATA I OPREME) 
Ponuđač je dužan ponuditi osiguravajuće pokriće za: 
- osiguranje objekata i opreme od požara i udara groma. Osnovica za obračun premije je 
knjigovodstvena vrijednost objekata i opreme na dan 30. 06. 2018. godine u iznosu od 
16.391.425,55 KM; 
- dopunski rizik od izlivanja vode iz vodovodnih i kanalizacionih cijevi za štetu na objektima 
i opremi. Osnovica za obračun je osigurana suma na prvi rizik za objekte u iznosu od 
80.000,00 KM, za opremu u iznosu od 20.000,00 KM, 
U prilogu konkurentskog zahtjeva, odnosno obrasca za cijenu ponude (aneksa 3) se 
dostavlja: 
- tabela broj 1 - Pregled vrijednosti objekata na dan 30. 06. 2018. godine i  
- tabela br.2 - Pregled vrijednosti opreme na dan  30. 06. 2018. godine. 
U ponudi se za ovaj lot obavezno mora navesti rok u kome se mora prijaviti osigurani 
slučaj, koji ne može biti kraći od pet (5) dana, a dokumentacija o štetnom događaju će se 
prikupljati u skladu sa zakonskim i podzakonskim propisima. 
 
LOT 2 OSIGURANJE VOZILA (KASKO OSIGURANJE I AUTOODGOVORNOST),  
Ponuđač je dužan ponuditi slijedeće osiguravajuće pokriće: 
-puno kasko osiguranje na 12 mjesci za 11 vozila, koje obuhvata slijedeće rizike:  
saobraćajna nezgoda; pad ili udar nekog predmeta; eksplozija; oluja; udar groma; požar; 
grad, tuča; snježna lavina; manifestacije i demonstracije; pad vazdušnih letjelica svih vrsta; 
zlonamjerni postupci ili obijesti trećih lica; oštećenje tapacirunga u osiguranom vozilu 
nastalog prilikom pružanja pomoći licima koja su povrijeđena u saobraćajnoj nezgodi ili na 
neki drugi način; namjerno prouzrokovane štete u cilju sprečavanja veće štete na 
osiguranom vozilu, stvarima ili licima; zemljotres; poplava, bujica i visoka voda; krađa 
vozila.  
Ponuđači su dužni dostaviti izjavu kojom potvrđuju da prihvataju sve rizike kasko 
osiguranja koji su navedeni. 
- obavezno osiguranje automobila od autoodgovornosti za 15 vozila, koje obuhvata i 
osiguranje putnika u slučaju smrti na osiguranu sumu od 2.000,00 KM i u slučaju trajne 
invalidnosti na osiguranu sumu od 4.000,00 KM. 
U prilogu konkurentskog zahtjeva, odnosno obrasca za cijenu ponude (aneksa 3) se 
dostavlja: 
- tabela broj 1 – Spisak vozila za kasko osiguranje za 2019. godinu - 11 vozila i  
- tabela broj 2 – Spisak vozila za autoodgovornost za 2019. godinu - 15 vozila (obavezan 
zeleni karton za 10 vozila) 
 
LOT 3 KOLEKTIVNO OSIGURANJE RADNIKA, 
Ponuđač je dužan ponuditi godišnju premiju po jednom radniku i ukupno za 875 zaposlena 
radnika JZU „Dom zdravlja“ u Banjoj Luci. Kolektivno osiguranje radnika pokriva osiguranje 
u trajanju 24 h svaki dan, radni, vikend i praznike, uključujući osiguranje od: 

- prirodne smrti kao posljedice bolesti na osiguranu sumu u iznosu od 2.500,00 KM,  
- smrti kao posljedice nesretnog slučaja-nezgode na osiguranu sumu u iznosu od 

5.000,00 KM,  
- trajne invalidnosti na osiguranu sumu u iznosu od 10.000,00 KM,  
- troškova liječenja na osiguranu sumu u iznosu od 1.000,00 KM.  

Ponuđači su dužni dostaviti opšte i dopunske uslove za osiguranje lica od posljedica 
nesretnog slučaja kao i tabelu za određivanje procenta trajnog gubitka radne 
sposobnosti kao posljedica nesretnog slučaja (nezgode). 
Svi radnici će biti osigurani na osnovu imena i prezimena, a Ugovorni organ će dostaviti 
spisak radnika izabranom ponuđaču, nakon obostranog potpisivanja ugovora. 
Ugovorni organ će izabranom ponuđaču dostavljati sve promjene broja i imena zaposlenih 
radnika, i to u roku od 7 dana od dana prijema u radni odnos, odnosno od dana napuštanja 
Ustanove, što će se regulisati aneksima na Osnovni ugovor. Osiguranje novozaposlenih 
radnika pokriva period od dana prijema radnika u radni odnos do isteka ugovora, a za 
radnike koji napuste Ustanovu osiguranje se prekida danom napuštanja. 
 
LOT 4 OSIGURANJE OPŠTE ODGOVORNOSTI IZ DJELATNOSTI STOMATOLOŠKE 
ZDRAVSTVENE ZAŠTITE 
Ovim osiguranjem se osigurava opšta odgovornost Ugovornog organa iz djelatnosti 
sprovođenja stomatološke zdravstvene zaštite za štete nastale usljed smrti, povrede tijela 
ili zdravlja, kao i oštećenja ili uništenja stvari, trećih lica, po  štetnom događaju do 
10.000,00 KM, koji predstavlja i agregatnu sumu osiguranja za vrijeme trajanja ugovora (za 
2019. godinu). 
Služba za stomatološku zdravstvenu zaštitu JZU „Dom zdravlja“ u Banjoj Luci, ima 
zaposlenih 27 radnika koji nisu uključeni u navedeno osiguranje i to: 6 doktora specijalista, 
9 doktora opšte stomatologije i 12 zubnih tehničara.  
Suma osiguranja (10.000,00 KM) za osnovno pokriće po osiguranom slučaju je jedinstvena 
suma za štete na licima i štete na stvarima. 
Ponuđač može dostaviti ponudu za jedan lot, više lotova ili za sve lotove. 
Ugovor se zaključuje za svaki lot posebno u skladu sa stavkom Plana nabavke, a ako je 
jedan ponuđač najuspješniji za više lotova, ugovorni organ će zaključiti jedan ugovor za sve 
lotove na kojima je ponuđač pobijedio (član 16. ZJN). 
Ponuđač za svaki lot može dostaviti samo jednu ponudu. 
 
2.USLOVI ZA UČEŠĆE I POTREBNI DOKAZI 
2.1. Da bi učestvovali u proceduri javnih nabavki, u skladu sa članom 46.ZJN, ponuđači 
moraju dostaviti dokaz da su registrovani u odgovarajućim profesionalnim ili drugim 
registrima za obavljanje djelatnosti ili da obezbjede posebnu izjavu ili potvrdu nadležnog 
organa kojom se dokazuje njihovo pravo da obavljaju profesionalnu djelatnost koja je u vezi 
sa predmetom ove nabavke.  
U svrhu dokaza ponuđači su dužni dostaviti aktuelni izvod iz sudskog registra ili 
izjavu/potvrdu nadležnog organa kojom se dokazuje pravo ponuđača da obavlja 
profesionalnu djelatnost koja je predmet ove nabavke.Dokaz se dostavlja u originalu ili 
ovjerenoj kopiji originala od strane nadležne institucije. 
2.2. U svrhu dokazivanja lične sposobnosti ponuđač mora dostaviti izjavu ovjerenu od 
strane nadležnog organa za ovjeru dokumenata, u skladu sa formom koja je prilog 
konkurentskom zahtjevu kao Aneks 5. Ponuđač kojem bude dodjeljen ugovor dužan je u 
roku od dva dana dostaviti dokumente iz člana 45. stav 2. Zakona, kojim dokazuje 
vjerodostojnost date izjave, odnosno ispunjenje uslova definisanih tačkom 2.1. ZJN pod a) 
Dostavljeni dokumenti moraju biti orginalni ili ovjerene kopije. 

Ponuđač može uz Izjavu, tj. uz svoju ponudu, odmah dostaviti i tražene dokaze koji su 
navedeni u Izjavi. Ovim se ponuđač oslobađa obaveze naknadnog dostavljanja dokaza ako 
bude izabran. Dostavljeni dokazi moraju biti orginali ili ovjerene kopije i ne mogu biti stariji 
od tri mjeseca, računajući od dana predaje ponude. 
U skladu sa članom 45.stav 5) Zakona, ugovorni organ može odbiti ponudu i ukoliko utvrdi 
da je ponuđač bio kriv za težak profesionalni propust počinjen tokom perioda od tri godine 
prije početka postupka, a koji ugovorni organ može dokazati na bilo koji način, posebno, 
značajni i/ili nedostaci koji se ponavljaju u izvršenju bitnih zahtjeva ugovora koji su doveli 
do njegovog prijevremenog raskida, nastanka štete ili drugih sličnih posljedica, zbog 
namjere ili nemara privrednog subjekta određene težine; 
2.3. U skladu sa članom 52. ZJN, kao i sa drugim važećim propisima u BiH, ugovorni organ 
će odbiti ponudu ukoliko je dobavljač koji je dostavio ponudu, dao ili namjerava dati 
sadašnjem ili bivšem zaposleniku ugovornog organa poklon u vidu novčanog iznosa ili u 
nekom drugom obliku, u pokušaju da izvrši uticaj na neki postupak ili na odluku ili na sam 
tok postupka javne nabavke.Ugovorni organ će u pisanoj formi obavjestiti dobavljača i 
Agenciju za javne nabavke o odbijanju ponude, te o razlozima za to i o tome će napraviti 
zabilješku u izvještaju o postupku nabavke. 
Ponuđač je dužan uz ponudu dostaviti i posebnu pismenu izjavu ovjerenu kod organa 
nadležnog za ovjeru dokumenata (organ uprave ili notar) da nije nudio mito niti 
učestvovao u bilo kakvim radnjama čiji je cilj korupcija u javnoj nabavci.Izjava je prilog 
konkurentskog zahtjeva (Aneks 6.) 
2.4. U svrhu dokazivanja sposobnosti obavljanja tehničke i profesionalne djelatnosti 
ponuđači su dužni dostaviti: 
a) izvod iz registra nadležne Agencije za osiguranje ili ekvivalentni dokument drugog 
nadležnog organa da im nije oduzeta dozvola za rad niti pokrenuta procedura 
privremenog ili trajnog oduzimanja dozvole, sa izvodom iz registra nadležne 
Agencije za osiguranje ili ekvivalentni dokument drugog nadležnog organa sa 
naznakom vrste osiguranja za koje imaju dozvolu (ovjerene kopije, ne starije od tri 
mjeseca),  
b) za lot 1 i lot 2 spisak zaposlenih sa obrazovnim i stručnim kvalifikacijama, koji su 
nadležni za pružanje usluga koje se odnose na predmet nabavke, i koji su građevinske, 
mašinske i elektro struke. Spisak je potrebno dostaviti na memorandumu ponuđača 
koji sadrži ime, prezime i obrazovnu i stručnu kvalifikaciju radnika, ovjeren i 
potpisan od strane ovlaštenog lica ponuđača. 
c) za lot 3, ponuđači su dužni dostaviti opšte i dopunske uslove za osiguranje lica od 
posljedica nesretnog slučaja, kao i tabelu za određivanje procenta trajnog gubitka 
radne sposobnosti kao posljedice nesretnog slučaja (nezgode), 
2.5. U svrhu dokazivanja ekonomsko-finansijske sposobnosti ponuđači su dužni 
dostaviti: 
a) dokaz o učešću u plaćenim štetama u naplaćenoj premiji za prošlu godinu (dokaz izdaje 
nadležna Agencija za osiguranje) ili ugovor, za lot 1 i lot 2 
b) potvrdu o reosiguranju koju izdaje reosiguravajuće društvo ili ugovor potpisan sa 
ovlaštenom reosiguravajućom kućom (original ili ovjerena kopija ne starija od tri 
mjeseca), za lot 1 i lot 2.        
2.6.  Sadržaj ponude 
Ponuda treba da sadrži: 

- Naziv, tačnu adresu, identifikacioni broj, žiro račun ponuđača, 
- Popunjen obrazac za ponudu koji je dat u Aneksu 2. ovog konkurentskog 

zahtjeva, sa cijenama izraženim u konvertibilnim markama, 

- Ukupnu cijenu ponude, izraženu u KM, a prema obrascima za cijenu ponude 
koji se dostavljaju uz ovaj konkurentski zahtjev (Aneks 3) za svaki lot, koje 
ponuđači moraju uredno popuniti na obrascima koje dostavi ugovorni organ, 

- Obrazac povjerljivih informacija, u skladu sa Aneksom 4, 
- izjavu koju sačinjava ponuđač na svom poslovnom papiru/memorandumu 

potpisanu i ovjerenu pečatom da je rok plaćanja za sve lotove 60 dana od 
dana ispostavljanja fakture; 

- izjavu koju sačinjava ponuđač na svom poslovnom papiru/memorandumu 
potpisanu i ovjerenu pečatom, a koja se odnosi na nepromjenljivost cijena u 
toku važenja ugovora; 

- Izjavu koju sačinjava ponuđač na svom poslovnom papiru/memorandumu 
potpisanu i ovjerenu pečatom kojom ponuđač potvrđuje  rok naplate štete 
(ponuđač je dužan dostaviti izjavu da će isplatiti ugovorenu štetu - vrijednost 
sa PDV-om), u roku ne dužem od 5 dana od dana dostavljanja prijave 
osiguranog slučaja sa kompletiranom dokumentacijom od strane osiguranika, 
U slučaju kašnjenja u naplati štete za lotove 1, 2 i 4, do kojeg bi došlo 
krivicom izvršioca, isti će platiti ugovornu kaznu u skladu sa Zakonom o 
obligacionim odnosima u iznosu od 0,06% za svaki dan kašnjenja do urednog 
izvršenja,  s tim da ukupan iznos ugovorene kazne ne može preći 10% 
ugovorene vrijednosti. Odabrani osiguravač je obavezan platiti ugovorenu 
kaznu u  roku od sedam dana od dana  prijema zahtjeva za plaćanje od 
ugovornog organa. Ugovorni organ neće naplatiti ugovorenu kaznu ukoliko je 
do kašnjenja došlo usljed više sile. Pod višom silom se podrazumjeva slučaj 
kad ispunjenje obaveze postane nemoguće zbog vanrednih vanjskih 
događaja na koje izabrani osiguravač nije mogao uticati niti ih predvidjeti. 

- Dokazi u vezi sa tačkama 2.1, 2.4. i 2.5. ovog konkurentskog zahtjeva, 
-    Izjava o ispunjenosti uslova iz člana 45. ZJN  (Aneks 5) 
-    Izjava u vezi člana 52. stav 2. ZJN u skladu sa Aneksom 6.; 
-  Nacrt ugovora za svaki lot koji je dat u Aneksu 7¸ 
-  Izjavu koju sačinjava ponuđač na svom poslovnom papiru/memorandumu 

potpisanu i ovjerenu pečatom, u kojem roku se obavezno mora prijaviti 
osigurani slučaj za lot 1, koji ne može biti kraći od pet (5) dana, a 
dokumentacija o štetnom događaju će se prikupljati u skladu sa zakonskim i 
podzakonskim propisima; 

-  Izjavu koju sačinjava ponuđač na svom poslovnom papiru/memorandumu 
potpisanu i ovjerenu pečatom, kojom potvrđuje da prihvata sve rizike kasko 
osiguranja koji su navedeni u ovoj TD-lot 2. 

NAPOMENA: Naprijed navedene izjave ponuđači mogu dostaviti na jednom ili više listova, 
koje će lično potpisati ili ovjeriti, osim izjave o ispunjenosti uslova iz člana 45. ZJN (Aneks 
5) i izjave u vezi člana 52. stav 2. ZJN u skladu sa Aneksom 6.,koje ovjerava organ uprave 
ili notar. 
 
3.   ZAHTJEV PO PITANJU JEZIKA 
Ponuda, svi dokumenti i prepiska u vezi sa ponudom između dobavljača i ugovornog 
organa moraju biti napisani na jednom od službenih jezika u Bosni i Hercegovini. Prateća 
dokumentacija i štampana literatura koju dostavi ponuđač, mogu biti napisani na drugom 
jeziku u međunarodnoj upotrebi, a ne moraju biti prevedeni. 
4.  PRIPREMA PONUDA 
Ponuđači snose sve troškove u vezi sa pripremom i dostavljanjem svojih ponuda. Ugovorni 
organ nije odgovoran niti dužan snositi te troškove. 

Ponuda se dostavlja u originalu i jednoj kopiji na kojima će čitko pisati „original ponude“ i 
„kopija ponude“. 
Ponude se dostavljaju u zatvorenoj koverti na adresu: JZU „Dom zdravlja“ u Banjoj Luci, 
ulica Sime Matavulja bb, Banja Luka, po mogućnosti lično ili putem kurira na protokol, ili 
putem preporučene pošte. 
Ponuda treba biti napisana neizbrisivom tintom. Svi listovi ponude trebaju biti označeni 
brojem na način da je vidljiv redni broj stranice ili lista, u skladu sa članom 8.stav 6.i 7. 
Uputstva za pripremu modela tenderske dokumentacije i ponude Svi listovi ponude moraju 
biti čvrsto uvezani. Sve dopune i izmjene ponude moraju biti čitljive i parafirane od 
ovlaštenih osoba.  
Osim toga, u slučaju da ponudu dostavlja grupa ponuđača, uz ponudu se mora dostaviti 
punomoćje kojim se navedene osobe ovlašćuju da predstavljaju grupu ponuđača u toku 
postupka nabavke (punomoćje može sadržavati i ovlaštenje za potpisivanje ugovora). 
Koverta sa ponudom se dostavlja na adresu ugovornog organa na kojoj mora biti 
naznačeno: 
- naziv i adresa ugovornog organa, 
- evidencijski broj nabavke,  
- naziv predmeta nabavke i naznaka „ne otvaraj – otvara komisija“. 
- naziv i adresa ponuđača. 
Ponuđači mogu izmjeniti ili dopuniti svoje ponude samo prije isteka roka za dostavljanje 
ponuda. Izmjena i dopuna ponude se dostavlja na isti način kao i osnovna ponuda, sa 
obaveznom naznakom da se radi o izmjeni ili dopuni ponude. Ponuđač može u istom roku 
odustati od svoje ponude, dostavljanjem ugovornom organu pisane izjave. Pisana izjava se 
dostavlja na isti način kao i ponuda, sa naznakom da se radi o odustajanju od ponude. U 
tom slučaju ponuda će biti vraćena ponuđaču neotvorena. 
Ponuđači mogu napraviti spisak (popunjen po šemi koja se nalazi u aneksu 4) informacija 
koje bi se trebale smatrati povjerljivim.  
Ukoliko ponuđač ne dostavi obrazac ili dostavi nepopunjen obrazac povjerljivih informacija, 
znači da iste nema i njegova ponuda po tom osnovu neće biti proglašena neprihvatljivom. 
Ako ponuđač označi povjerljivim podatke koji se u skladu sa članom 11. Zakona ne mogu 
proglasiti povjerljivim, ugovorni organ ih neće smatrati povjerljivim, a ponuda dobavljača 
neće biti odbijena. 
Naknada za tendersku dokumentaciju se ne naplaćuje. 
5.  ROK ZA DOSTAVLJANJE PONUDA 
Rok za dostavljanje ponuda ističe 06. 12. 2018. godine do 12,00 časova.  
Ponude se otvaraju javno istog dana u 13,00 časova u sali sa sastanka u ulici Sime 
Matavulja bb, Banja Luka. 
Na javnom otvaranju ponuda prisutnim ponuđačima (ako ih bude) će se saopštiti slijedeće 
informacije: naziv svih ponuđača, ukupna cijena navedena u svakoj ponudi pojedinačno i 
popust naveden u ponudi ako je posebno iskazan. 
Predstavnik ponuđača koji želi zvanično učestvovati na otvaranju ponuda treba prije 
otvaranja ponuda komisiji uručiti punomoćje za učešće na javnom otvaranju u ime  
ponuđača kojeg predstavlja. Ukoliko nema zvanične punomoćji ponuđač može kao i ostala 
zainteresovana lica prisustvovati javnog otvaranju, ali bez prava potpisa zapisnika ili 
preduzimanja bilo kakvih pravnih radnji u ime ponuđača. 
5.1. Period važenja ponude 
Ponude moraju važiti u trajanju od 90 dana računajući od isteka roka za podnošenje 
ponuda. Sve dok ne istekne period važenja ponuda, ugovorni organ ima pravo da traži od 
ponuđača u pisanoj formi da produži period važenja njihovih ponuda do određenog 
datuma. Ponuđači mogu odbiti takav zahtjev, a da time ne izgube pravo na garanciju za 
ponudu. Ponuđač koji pristane da produži period važenja svoje ponude i o tome u pisanoj 

formi obavjesti ugovorni organ, produžiće period važenja ponude i dostaviti produženu 
garanciju za ponudu. Ponuda se ne smije mijenjati. Ako ponuđač ne odgovori na zahtjev 
ugovornog organa u vezi sa produženjem perioda važenja ponude ili ne dostavi produženu 
garanciju za ponudu, smatraće se da je ponuđač odbio zahtjev ugovornog organa, te se 
njegova ponuda neće razmatrati u daljem toku postupka. 
Ukoliko ponuđač u ponudi ne navede period njenog važenja, smatra se da ponuda važi za 
period naznačen u TD. 
6. KRITERIJI DODJELE UGOVORA I CIJENA 
6.1. Ugovor se dodjeljuje ponuđaču na osnovu kriterija najniže cijene ponude. 
Ugovorni  organ će u svrhu poređenja ponuda primjeniti preferencijalni tretman domaćeg u 
skladu sa Odlukom o obaveznoj primjeni preferencijalnog tretmana domaćeg, donesenoj 
od strane Savjeta ministara Bosne i Hercegovine (Sl. glasnik BiH br.83/16). 
9.2.2. U svrhu poređenja ponuda, ugovorni organ će umanjiti cijene domaćih ponuda za 
preferencijalni faktor: 
 -  10% za ugovore koji se dodjeljuju od 2017. do 2018. godine, 
Domaćim ponudama se smatraju ponude koje dostave pravna ili fizička lica sa sjedištem u 
BiH i kod kojih, u slučaju ugovora o javnoj nabavci roba, najmanje 50% ukupne vrijednosti 
od ponuđenih roba imaju porijeklo iz BiH, a u slučaju ugovora o uslugama i radovima, 
najmanje 50% radne snage za izvršenje ugovora su rezidenti iz BiH. 
U ovom postupku ugovorni organ primjeniće Odluku o obaveznoj primjeni preferencijalnog 
tretmana domaćeg (Službeni glasnik BiH 83/16).  
Ponuđač koji želi uživati ovo pravo mora dokazati da ima najmanje 50% radne snage za 
izvršenje ugovora koji su rezidenti iz BiH što dokazuje ovjerenom pisanom izjavom na kojoj 
je naveden ukupan broj radnika, a u prilogu ove izjave ponuđač je dužan dostaviti posljednji 
obrazac 1002 “mjesečna prijava poreza po odbitku” u skladu sa Zakonom o doprinosima i 
Pravilnikom o postupku i načinu podnošenja poreskih prijava, odnosno odgovarajući 
obrazac od nadležne institucije na teritoriji BiH.  
Ako ponuđač ne ispunjava uslove za primjenu preferencijalnog tretmana domaćeg, 
dovoljno je da tu opciju zaokruži u obrascu za ponudu koji je dat u Aneksu 2. TD. Ako 
ponuđač ne zaokruži nijednu od opcija ili ne dostavi naprijed navedene dokumente, smatra 
se da ponuda ne ispunjava uslove za primjenu preferencijalnog tretmana i kao takva dalje 
se ocjenjuje. 
7. ZAKAZIVANJE E – AUKCIJE 
Nakon javnog otvaranja ponuda Ugovorni organ će u skladu sa Pravilnikom o uslovima i 
načinu korištenja E – aukcije (Službeni glasnik BiH 43/16), zakazati e – aukciju u sistemu e 
– nabavke na način da će pravo učestvovanja imati svi ponuđači čije ponude su ocjenjene  
prihvatljivim, odnosno nisu odbačene zbog jednog od razloga navedenih u članu 68. 
Zakona o javnim nabavkama.  
8. OBAVJEŠTENJE O DODJELI UGOVORA 
Ponuđači će biti obavješteni o rezultatima postupka za dodjelu ugovora najkasnije u roku 
od sedam dana od dana donošenja odluke o izboru najpovoljnijeg ponuđača i to 
elektronskim sredstvom, faksom, poštom ili neposredno.  
Uz obavještenje o rezultatima postupka ugovorni organ će dostaviti ponuđačima odluku o 
izboru najpovoljnije ponude ili poništenju postupka kao i zapisnik o ocjeni ponuda. 
9. ZAKLJUČENJE UGOVORA I PODUGOVARANJE 
Ugovor će se zaključiti u skladu sa uslovima iz tenderske dokumentacije i prihvaćene 
ponude, a u skladu sa Zakonom o obligacionim odnosima. 
Ponuđačima je dozvoljeno podugovaranje, u skladu sa uslovima propisanim članom 
73.Zakona.Ponuđač koji ima namjeru podugovaranja dužan je u obrascu za ponudu (Aneks 
2) navesti naziv podugovarača i/ili dio ugovora koji namjerava dati u podugovor (najmanje 
jednu od ove dvije informacije), čime je izrazio namjeru podugovaranja. 

Sastavni dio ove tenderske dokumentacije je nacrt ugovora za svaki lot (aneks 7) u 
koji su uneseni svi elementi iz tenderske dokumentacije. Ponuđači su dužni uz 
ponudu dostaviti popunjen i parafiran nacrt ugovora. 
10. INFORMACIJE O ZAŠTITI PRAVA PONUĐAČA 
U slučaju da je ugovorni organ u toku postupka javne nabavke izvršio povredu odredbi 
Zakona ili podzakonskih akata, ponuđač ima pravo uložiti žalbu ugovornom organu, na 
način i u rokovima propisanim članovima  99. i 101. ZJN. 
 
Za sve što nije predviđeno ovim konkurentskim zahtjevom, primjenjuju se direktno odredbe 
Zakona o javnim nabavkama i podzakonskim aktima. 
 
PRILOG: 
Aneks 1 – Obavještenje o nabavci (ponuđači sami preuzimaju sa Portala javnih nabavki) 
Aneks 2 – Obrazac za ponudu 
Aneks 3 – Obrazac za cijenu ponude  
Aneks 4 – Obrazac povjerljivih informacija 

 Aneks 5 – Izjava o ispunjavanju uslova iz člana 45. Zakona 
 Aneks 6 -  Izjava o sukobu interesa iz člana 52. Zakona 
Aneks 7 – Nacrt ugovora  
                                

    UGOVORNI ORGAN 
                                             DIREKTORICA 
                                     Prof. dr Gordana Tešanović 
 
MP/BL/ZS/DV/JV 
 
 


